
Նախաբան 

 

Ժամանակները պահանջում են նորանոր փոփոխություններ բոլոր ոլորտներում` իրենց հետ 

բերելով անհրաժեշտությունից բխող մարտահրավերների հրամայական և դեպի զարգացման 

վերելքներ ձգտող հավակնոտ միտումներ: Նմանատիպ գործընթացի կիզակետում է այսօր 

նաև հայկական կրթակարգը, որի պատասխանատվության առաջնահերթ խնդիրը բաժին է 

ընկնում ուսուցչին: Վերջինս բոլորից առավել է պարտավոր  քայլել նորարարություններին 

համընթաց, քանի որ նրա աշխատանքային գործունեության կարևորագույն օղակը 

սովորողներն են` աշակերտները, որոնք հայրենիքի վաղվա քաղաքացիներն են և ապագան 

կերտողները: 

Գաղտնիք չէ, որ այսօր համացանցային հզոր հնարավորությունները կարող են ապահովել 

յուրաքանչյուր մասնագետի հետաքրքրասիրությունների անգամ լայնամասշտաբ շրջանակը: 

Բայց արդյունավետությունն ապահովելու պարագայում հարկավոր է առաջին հերթին 

պետական հոգածություն և մոտիվացիայի, խրախուսման, ոգեշնչման ու գործունեության 

արժանի գնահատման համակարգ` ի նպաստ մանկավարժի հեղինակության բարձրացմանն 

հասարակության մեջ : Այլապես մանկավարժության ապագայի տեսլականը կարող է 

դառնալ ավելի խոցելի և աղոտ, քան այսօր է: Լրջագույն խնդիր կա ամբողջական դաշտը 

ուսումնասիրելու` հաշվի առնելով ազգային և համամարդկային գերակա արժևորումները: 

Այն, թե ինչպիսի շրջանավարտ ու քաղաքացի ենք ցանկանում ունենալ ընդհանրապես, 

ուղիղ համեմատական է նրան, թե ինչպիսի ուսուցիչ  և ծնող ունենք այսօր, ինչպիսի 

իրավաչափ իրականության մեջ ենք հայտնվել ազգովի: Դառնագին փաստ է, որ ցանկացած 

հասարակության մեջ կեցությունն է որոշում գիտակցությունը, և որ սոցիալապես 

տնտեսական ցածր մակարդակ արձանագրած երկրներում անհնար է գրանցել կրթության 

համակարգի դրսևորման միջին կամ առավել ևս բարձր որակ: Ուստի տեղին է սկսել 

հարցադրման ձևակերպումից. ինչպիսի ուսուցիչ կարող ենք ունենալ, եթե նրան 

ներկայացվում են  բարդ ու խրթին  ատեստավորումներ` ակնկալելով ուսումնառության 

որակ: Պարզորոշ տեսանելի է բացթողումը. ինչպիսի ծնողի երեխայի հետ է տարվում 

պահանջվող աշխատանքը/ չէ որ երեխան ժառանգում է ծնողական գենոֆոնդ, ընտանիքը 

համարվում է նրա դաստիարակության համար առաջին պատասխանատուն/: Արդյոք 

նպատակային է բևեռվել հիմնականում ուսուցչի մասնագիտական որակների զարգացման, 

մանկավարժական հմտությունների կատարելագործման հրամայականի վրա: Ինչպիսի 

բարեփոխումների վերջնարդյունքներ ենք ակնկալում`գիտակցելով, որ շղթան ամրակուռ 

լինել չի կարող, քանի դեռ բաց օղակ ունենք: Ու այդ լրջագույն բաց օղակը ծնողական 

համայնքն է, որի բարեփոխման համար պետական ոչ մի լծակ նախատեսված չէ: Թեև  ծնողը 

հանրակրթության ուսումնառության մասնակից է համարվում ճիշտ այնպես, ինչպես 

սովորողը, ուսուցիչը կամ մանկավարժական աշխատողը և այք/ դա ամրագրված է օրենքով/, 

բայց այնուամենայնիվ , նրա մասնակցության գործոնն հիմնականում սահմանափակվում է 

աշակերտ-ուսուցիչ, աշակերտ- աշակերտ վիճահարույց իրավիճակների մասնակցությամբ: 

Մտածելու տեղիք է տալիս արդիական իրողությունը. պահանջվում է աշխարհի առաջադեմ 

կրթական համակարգերին չզիջող որակյալ կրթական գործընթաց` իր զարգացած ու 

բարեկիրթ ուսուցչի արժևորված տիպով, բայց մոռացվում է մի հանգամանք` մեր ծնողը 

զարգացած պետություններում բնակվող ծնողը չէ, ով անվերապահորեն գիտակից մոտեցում 

է ցուցաբերում սեփական երեխայի ուսումնական, ռեալ գնահատման  խնդիրներին: 

Ենթադրվում է հաջորդ հարցադրումը` ուսուցչի մասնագիտական որակների զարգացման 

չափելիությունը` մասնավորապես ներդրված կամավոր ատեստավորման մեխանիզմով, ի 

զորու է արդյոք հանգեցնելու ուսումնական բնագավառի ցանկալի արդյունքին: 

Բնականաբար ենթադրելի է, որ փայլուն կամ բացառիկ գիտելիքներով ատեստավորում 

հաղթահարած ուսուցիչը դեռևս երաշխավորը չէ այն հանգամանքի, որ դասասենյակում 

կիրականացվի անհրաժեշտ պահանջներին համապատասխան դասընթաց , կամ էլ 

սովորողի մոտ կզարգանա ուսումնառության համոզիչ մոտիվացիա: Ուսուցչի 

աշխատանքային հետաքրքրվածությունը նվազման աճ է գրանցում: Եվ ինչպես շատ 

փորձագետներ են հիմնավորում` առաջարկված մեխանիզմով նախատեսվող ֆինանսական 

վճարումների որոշակի փոփոխությունը չի կարող ենթադրել համակարգային ծանրակշիռ 

բարեփոխումներ, որոնց առանցքային հարցը դասավանդողն է` իր իմացական և 

բարոյահոգեբանական արժևորումների լայն շառավղով: Թերևս ողջունելի է համակարգային 

թույլ կողմերն ի դերև հանելն ու անսխալ լուծման ուղիներ փնտրելը: Ամենահզոր 

որոշումներն անգամ հղկվում են ժամանակի հարթաչափերին համապատասխան: Իսկ 

ժամանակը պահանջում է կայուն գիտելիք, հստակ նպատակ, ամուր կամք և 

կարողունակությունների հմուտ դրսևորում` լինի սովորող, թե սովորեցնող, աշակերտ, թե 

ուսուցիչ, ինչու չէ` նաև ծնողներ, ընդհանրապես` հասարակություն: 

Գրականության ակնարկ 

<<Ամենակարևոր երևույթը դպրոցում, ամենաուսուցողական առարկան, ամենակենդանի 

օրինակը աշակերտի համար հենց ինքը` ուսուցիչն է>>: /Դիստերվեգ/: Հատկանշական այս 

խոսքերի հեղինակը`գերմանացի մանկավարժ, փիլիսոփա, գրող, հասարակական և 

քաղաքական գործիչ Ֆրիդրիխ Ադոլֆ Վիլհելմ Դիստերվեգը, ով համաշխարհային 

մանկավարժության ականավոր դեմքերից է և <<գերմանացի ուսուցիչների ուսուցիչը>>, 

դեռևս 19-րդ դարի առաջին կեսին կարևորել է ուսուցիչ-անհատի գործոնն իր` 

<<Մանկավարժական  ընտիր երկեր>> աշխատությունում: Նրա` ուսուցչին մեծարելը ` 

որպես բացարձակ արժեք ներկայացնելու մոտեցումը, երբեք չի դիտվել անցողիկ ոչ մի 

ժամանակաշրջանում: Աշխարհին միշտ է հետաքրքրել կրթությունը, և աշխարհը տվել է 

կրթությունն իրականացնելու առաքելությամբ առաջ եկած մարդկանց հանդեպ ձևավորած 

իր վերաբերմունքը: Բնականաբար այս գործընթացից դուրս չի մնացել և հայ 

իրականությունը: Ինչպիսին պիտի լինի մանկավարժը, ինչ մեթոդներով և ճանապարհներով 

կկարողանա հասնել ցանկալի արդյունքին, ինչ խնդիրներ են ծառանում ուսուցչի առջև 

մասնագիտական կարիերայի զարգացման ճանապարհին, ինչպիսի մասնագետ է 

պահանջում հասարակությունը…Նմանատիպ շատ ու շատ այլ հարցերի պատասխաններ 

արծարծվում են տարբեր ժամանակների ընթացքում հրատարակված աշխատություններում: 

Այդպիսի գործերից է նաև բոլորովին վերջերս Նարինե Մարկոսյանի հեղինակությամբ 

Երևանում հրատարակված <<Մանկավարժի պրակտիկ աշխատանքի տեղեկատու>> 

վերնագրով աշխատությունը: Մարկոսյանն ընթերցող հանրությանը ծանոթ է շուրջ 20 

գիտական հոդվածներով ու թեզիսներով, որոնք ներկայացնում են  մանկավարժական 

տեխնոլոգիաների դերը ժամանակակից ուսուցման գործընթացում,  <<Բազմաբնույթ 

մտածողության>> տեսությունը` որպես մանկավարժական գործընթացի 

արդյունավետությանը նպաստող միջոց, ժամանակակից  մանկավարժական մոտեցումներ, 

20-րդ դարի մանկավարժական տեսություններ, ուսուցիչների վերապատրաստման 

գործընթացի նոր մոտեցումներ:  Հեղինակն իր վերջին աշխատության  առաջին գլուխը 

վերնագրել է` <<Մանկավարժ` մարդ և մասնագիտություն>>, որտեղ դիտարկում է իր 

տեսակետները` ելնելով ունեցած մասնագիտական փորձից: Ըստ հեղինակի` բարդագուն 

խնդիր է լուծում մանկավարժությունը, որի նվիրյալ պատասխանատուն մարդն է: 3-րդ 

գլուխը վերնագրված է  <<Մանկավարժի մասնագիտական աճը` որպես սեփական ուղին 

հարթելու միջոց: Ուսուցչի կարիերան>>: Ըստ հեղինակի` յուրաքանչյուր ուսուցիչ, ով 

անդամագրվել է սերունդ կրթող և դաստիարակող մարդկանց բանակին, պատրաստ պիտի 

լինի ինքնակրթության, ինքնազարգացման :  Մանկավարժության բնագավառում 

աշխատանքը` մանկավարժական գործունեության մասնակցությունը, հանդիսանում է ոչ 

միայն մանկավարժ-նորարարների աշխատանք, այլ նաև` մանկավարժ-հետազոտողների: 

<<Ուսուցիչը ամեն տարի զբաղվում է միևնույն աշխատանքով, նա սովորեցնում է 

երեխաներին այդ նույն առարկան: Հենց այդ առանձնահատկության մասին իր ժամանակ 

խոսել է Կ. Դ. Ուշինսկին, որը նշել է, որ լավագույն միջոցը այդ միապաղաղ 

մանկավարժական աշխատանքի, հանդիսանում է իր և մյուսների մանկավարժական փորձի 

ուսումնասիրությունը>>: Հեղինակը կարծում է, որ ուսումնասիրելով մեթոդաբանությունը 

տեսական մանկավարժության ընթացքում, պետք է հիշել այն մասին, որ մանկավարժական 

մեթոդաբանության գաղափարի իմաստը իր մեջ ներառում է երկու 

ասպեկտներ`մանկավարժական գիտության մեթոդաբանություն/ գիտամանկավարժական 

հետազոտություններ/ և մանկավարժական գործունեության մեթոդաբանություն/ ուսուցչի 

պրակտիկ գործունեություն/: Թեմայի հետաքրքիր վերլուծություններ կան նաև նախորդ 

դարի 20-ական,  70-ական թվականներին տպագրված աշխատություններում`<< Ազգային 

խնդիրներ: Ազգային կրթութիւն>> /Վիեննա, Մխիթարյան, 1923թ./, <<Ակնարկներ հայ 

դպրոցի և մանկավարժական մտքի պատմության>>/Երևան, Ց. Սիմոնյան, 1971թ./: Այսօր 

զգալի դեր ունի համացանցը, որում ակտիվորեն գործում են մանկավարժներին անհրաժեշտ  

տեղեկատվությամբ և պաշտոնական նորություններով աջակցող հարթակներ, կրթական 

միջավայրեր: Զանազան հիմնադրամների, հկ-ների տրամադրած նյութերը, սեմինարներն ու 

վեբինարները/ ֆորմալ, ոչ ֆորմալ, ինֆորմալ ձևաչափերով/, գիտակրթական 

աշխատաժողովները ուսուցչի լավագույն ուղեկցողներն են դեպի ժամանակակից աշխարհի 

առաջադեմ բարեփոխումներ: Հատկանշական են մանկավարժի մասնագիտական 

մոտիվացիան խթանող հրապարակումները, որոնք տրամադրում են <<Կրթական 

բարեփոխումների ազգային կենտրոն>>, <<Հույս և ապագա>> հկ-ները, eduArmenia-ն, 

<<Կրթության զարգացման և կառավարման>>, <<Ինտերակտիվ կրթության զարգացման>> 

հիմնադրամները, <<Ռուզաննա Ստեփանյանի կրթական արհեստանոց>>, <<Կրթական 

պորտալ>>, <<Կրթության խորհուրդ>>,<<Ուսուցչանոց>>, <<Մայրենի լեզվի դասեր>>, 

<<Հայ մանկավարժների միություն>> և այլ հարթակները: Անվերապահորեն 

անհրաժեշտություն են ԿԳՄՍՆ-ի և ԿԶՆԱԿ-ի` մեդիադաշտում գործընթացային 

իրազեկումները, տեղադրած նյութերը  և <<Պաշարների շտեմարանը>> : 

                                                  Գործնական համատեքստ  

Հետազոտման գործընթացն իրականացվում է ՀՀ Արմավիրի մարզի <<Արմավիր 1>> 

վերապատրաստման կենտրոնում, որտեղ <<Հայոց լեզու 1>> խմբում վերապատրաստվում 

եմ ինքս` որպես հայոց լեզվի և գրականության ուսուցչուհի: Անցկացման տևողությունը 

սահմանվում է 2022 թվականի հուլիսի 4-ից մինչև հուլիսի  22-ն ընկած 

ժամանակահատվածը: Որպես հետազոտության թիրախ` նախընտրվում  է <<Արմավիր 1>>  

կենտրոնի  <<Հայոց լեզու 1>> խումբը /ղեկավար` դասընթացավար Հասմիկ Պողոսյան/: 

Գործընթացը նախատեսում է մշտադիտարկել խմբի աշխատանքային նպատակները, 

գործունեության դրսևորումները, կրթական նորարարություններով հետաքրքրվածությունը, 

ներկայացված  փոփոխությունների  տարբերակներին սեփական մոտեցումները` որպես 

պետական հոգածությամբ առաջարկվող մասնագիտական որակավորման զարգացման 

հիմնախնդրի կարգավորում: Կարևորվում է նաև վերապատրաստմանն աղերսվող 

խնդիրների, առաջարկությունների վերհանումը` հաշվի առնելով ԿԳՄՍՆ-ի պահանջած 

ձևաչափը: Խմբի աշխատանքների լիարժեք հետազոտման համար նախապես մշակած 

ծրագրով ուսումնասիրվում է կենտրոնը` որպես վերապատրաստման գործառույթ 

իրականացնող պետական լիազոր մարմնի կողմից լիցենզավորված կառույց, կատարվում են 

համեմատական վերլուծություններ ոչ միայն կենտրոնում դասընթացներին մասնակցող  

մյուս խմբերի/ մասնավորապես` <<Հայոց լեզու  2>> խմբի/, այլև հանրապետությունում 

գործող նմանատիպ կենտրոնների  աշխատաոճի և ցուցաբերած արդյունքների շուրջ:  

Հանգամանալից  նկարագրվում են անհատական զրույց-դասախոսությունները, թիմային 

համագործակցումն ու առաջադրված հարցի շուրջ քննարկումները, հարցաթերթիկների 

գրանցումները, փոխադարձ շփումները, դասընթացավարին համատեղ լսումները: 

Հետազոտության իրատեսական և օբյեկտիվ մոդել ստանալու ակնկալիքով օգտվել եմ 

կենտրոնի ղեկավար կազմի տրամադրած անհրաժեշտ տեղեկատվությունից: 

Շնորհակալություն  կենտրոնի տնօրեն Նունե Դոլինյանին` հարցազրույցին մասնակցելուն 

սիրով համաձայնելու, ցանկացած բնույթի հարցադրումներին համբերատար ու սիրալիր 

պատասխանելու, բարեկիրթ և շրջահայաց վերաբերմունքի համար: Չափազանց արժեքավոր 

էին խմբի ղեկավար Հասմիկ Պողոսյանի քննական-վերլուծական մոտեցումները 

հետազոտությանն աջակցելու խնդրում, տհտ-ի դասընթացավարներ Անահիտ Մովսիսյանի 

և Կարինե Մկրտչյանի խորհրդատվական ուղղորդումները, թիմակիցներիս անաչառ 

դատողությունները, խորիմաստ առաջարկների ու կարծիքների քննարկումները, որոնք 

միտված էին աշխատանքի ամբողջացմանն ու բարեհաջող ընթացքին նպաստելուն: 

Ստորև ներկայացվում է խմբի անդամների հավաքագրված տվյալները. 

Հ/հ Անուն, ազգանուն Դպրոց Պաշտոն Ծննդյան թիվ  

1.  Համեստ Մեսրոպյան Նալբանդյանի 

միջն.   դպրոց 

մ/մ նախ. 1967  

2.  Մարինե Փոլադյան Արաքսի միջն. դպ ուսուցիչ 1990  

3.  Շուշան Եղիազարյան Արմավիրի թ. 3 

միջն. դպրոց 

մ/մ նախ. 1969   

4.  Ռուզաննա 

Բենիամինյան 

Ջանֆիդայի միջն. 

դպրոց 

ուսուցիչ 1964   

5.  Լուսինե Յուքինյան Նորավանի միջն. 

դպրոց 

մ/մ նախ. 1973  

6.  Սվետլանա Պապինյան Մեծամորի թ. 1 

հիմն. դպրոց 

ուսուցիչ 1975  

7.  Կարինե 

Բաղդասարյան 

Արգավանդի 

միջն. դպրոց 

Դասղեկ. 

մ/մ նախ. 

1961  

8.  Նաիրա Մուրադյան Արգավանդի 

միջն. դպրոց 

մ/մ նախ. 1975  

9.  Օվսաննա Քուրդյան Արմավիրի թ. 5 

հիմն. դպրոց 

մ/մ նախ. 1983  

10.  Գայանե Վարդանյան Արմավիրի թ. 8 

հիմն. դպրոց 

ուսուցիչ 1979  

11.  Արմենա Բաժակյան Արմավիրի թ. 8 

հիմն. Դպրոց 

ուսուցիչ 1979  

12.  Սվետլանա 

Հովհաննիսյան 

Նալբանդյանի 

միջն. դպրոց 

ուսուցիչ 1991  

13.  Նարինե Գրիգորյան Զարթոնքի մ. դպ. ուսուցիչ 1982  

14.  Գեղեցիկ 

Բաղդասարյան 

Ջրաշենի միջն. 

դպրոց 

ուսուցիչ 1968  

15.  Գրետա Պողոսյան Ջրաշենի միջն. 

դպրոց 

ուսուցիչ 1994  

16.  Քրիստինե Մկրտչյան Նորապատի 

միջն. դպրոց 

ուսուցիչ 1984  

17.  Արմինե Աբրահամյան Արմավիրի թ. 2 

հիմն. դպրոց 

ուսուցիչ 1965  

18.  Մարինե Սաֆարյան Տալվորիկի հիմն. 

դպրոց 

տնօրեն 1978  

19.  Լիաննա Գևորգյան Գետաշենի միջն. 

դպրոց 

ուսուցիչ 1979  

20.  Մայրանուշ Ասատրյան Գետաշենի միջն. 

դպրոց 

մ/մ նախ. 1960  

21.  Լիլիթ Միքայելյան Արմավիրի թ. 3 

հիմն. դպրոց 

ուսուցիչ 1981  

22.  Սերինե Զաքարյան Արմավիրի թ. 5 

հիմն. դպրոց 

ուսուցիչ 1991  

23.  Նարինե Սահարյան Արմավիրի թ. 5 

հիմն. դպրոց 

ուսուցիչ 1986  

24.  Ռոզա Գրիգորյան Արմավիրի թ. 5 

հիմն. դպրոց 

ուսուցիչ 1993  

25.  Խոնարհ Չիլինգարյան Նոր Արմավիրի 

միջն. դպրոց 

ուսուցիչ 1969  

26.  Աշխեն Միքայելյան  Նորավանի մ. դպ. ուսուցիչ 1987  

27.  Տաթև Հարությունյան Մյասնիկյանի 

միջն. դպրոց 

մ/մ նախ. 1990  

28.  Սեդա Բաղդասարյան Նոր Կեսարիայի 

միջն. դպրոց 

մ/մ նախ. 1984  

29.  Ամալյա Սաֆարյան Մեծամորի թ. 1 

հիմն. դպրոց 

ուսուցիչ 1985  

30.  Տաթև Մկրտչյան Հացիկի միջն. դպ. ուսուցիչ 1984  

 

              Դասընթացներն իրականանում են Արմավիրի թիվ 1 ավագ դպրոցում: 

Կենտրոնի անվանումը  

<<Արմավիր 1 >> վերապատրաստման կենտրոն 

հ/հ Դասընթացավարներ 

1 Հասմիկ Պողոսյան 

2 Սոնա Դավթյան 

3 Անահիտ Մովսիսյան 

4 Արմինե Սահակյան 

5 Հովհաննես Ստեփանյան 

6 Շուշան Վարդանյան 

7 Լյուբա Հայրապետյան 

8 Արմինե Անտոնյան 

9 Լիլիթ Չալյան 

10 Անի Իսկանդարյան 

11 Մարգուշ Գևորգյան 

12 Նարինե Վասիլյան 

13 Ռուզաննա Աղաջանյան 

14 Գայանե Մհերյան 

15 Կարինե Գևորգյան 

16 Աիդա Սրապիոնյան 

17 Նատալյա Վարդանյան 

18 Վարդուհի Մեջլումյան 

19 Ստելլա Գամազյան 

20 Անահիտ Դալլաքյան 

21 Գայանե Եղիազարյան 

22 Կարինե Ղազարյան 

23 Կարինե Մկրտչյան 

24 Լիլյա Խաչատրյան 

 

Կենտրոնն իր` վերապատրաստման գործունեությունը սկսել է ծավալել դեռևս 2006 

թվականից: Այսօր այստեղ վերապատրաստվում են տարբեր առարկաների 423 ուսուցիչներ 

15 խմբերում: 

                          

                                                      Հետազոտության ընթացք  

 

 Վերապատրաստվողների մեր խումբը աշխատում է պետականորեն հաստատված 

մեթոդամանկավարժական ծրագրով, ըստ որի վերապատրաստումներ են անցկացնում 

հանրապետությունում նմանատիպ մի քանի կառույցներ: Թեև յուրաքանչյուրն աշխատում է 

իր մշակած մոդուլներով, այնուամենայնիվ, թեմատիկ պահանջները անփոփոխ են` 

հետազոտական աշխատանք, պլանավորում, ներառական կրթություն, գնահատում, տհտ, 

հոգեբանություն, օրենսդրություն և արժեքներ: Կրթական օրենքների պահանջների 

համաձայն` յուրաքանչյուր ուսուցիչ պարտավոր է անվերապահորեն հետամուտ լինել 

սեփական մասնագիտական որակների աճին ու զարգացմանը: Տվյալ պարագայում  

պետությունը առաջարկում է մոդելի 2 տարբերակներ` 

1. հինգ տարվա կտրվածքով հերթական վերապատրաստում /ֆորմալ կրթություն/, 

2. ինքնակրթության զարգացման հնարավորություն տարբեր ձևաչափերով /ոչ ֆորմալ, 

ինֆորմալ/: 

Առաջին տարբերակում հետազոտվող առկա վերապատրաստումը, որը մեծ տարածում ունի 

աշխարհում նաև դիստանցիոն` հեռավար ձևաչափով, դիտարկման ընթացքում 

բացահայտում է յուրատիպի խնդիրներ, որոնք փոփոխման կարիք ունեն: Նորություն չէ, որ 

կարող են ձևավորվել տարբեր կարծիքներ միևնույն հարցի շուրջ, երբ թիրախը 

ներկայացվում է տարբեր դիրքավորումներից: Մի բան է որակավորել գործառույթը կողքից` 

հաշվի առնելով  անգամ  փորձարկված տեսությունները, լինել չափուձև անողի, 

գնահատողի, առաջարկող տեսաբանի դերում, բոլորովին այլ բան է լինել սահմանված 

գործառույթը իրականացնողը, զգալ ընթացքի էությունը, հիմնավորել կարծիքները 

գործնականում: Այստեղ հարկ է նշել, որ վերապատրաստման ուժեղ և թույլ կողմերն 

առանձնացնելն առավել հիմնարար է ու հավաստի, հատկապես, երբ հետազոտմանը 

մասնակցում են թիմի բոլոր անդամներն իրենց դիտարկումներով, օբյեկտիվ-սուբյեկտիվ 

դիրքորոշումներով: 

Մոդելի երկրորդ տարբերակն ուսումնասիրելիս  խմբին ուղղվեց հետևյալ հարցադրումը. 

ինչպիսի մասնագիտական որակական  արդյունքներ եք կարողացել գրանցել վերջին մեկ 

տարվա ընթացքում: Խմբից երկուսը`Բաժակյան Արմենան և Պապինյան Սվետլանան 

մասնակցել էին տհտ-ի գործիքակազմով աշխատելու սեմինարներին, ստացել էին 

հավաստագրեր և փայլուն տիրապետում էին մեդիագրագիտությանը: /Խրախուսելի էր, որ 

երկուսն էլ մեծ սիրով օգնում էին գործընկերներին նշված ոլորտում/:  Մեթոդմիավորման 8 

ղեկավարներ մասնակցել էին ԿԳՄՍՆ-ի կողմից նախորդ տարի կազմակերպված 

<<Առարկայական նոր չափորոշիչներ և նորարարություն>> թեմայով հեռավար 

վերապատրաստմանը: Երկու մասնագետներ բարեհաջող մասնակցել էին  ուսուցչի 

կամավոր ատեստավորման քննությանը. Քուրդյան Օվսաննան թեստային աշխատանքում 

հավաքել էր  83 տոկոս` վաստակելով  40 տոկոսով աշխատավարձը բարձրացնելու 

իրավունք,/մայիս ամսից 22 ժամի դիմաց վճարվել է 227000 դրամ/: Ասատրյան Մայրանուշը 

թեստից հավաքել էր 78 տոկոս` 30 տոկոսով բարձրացնելով աշխատավարձը /մայիս ամսից 

20 ժամի դիմաց վճարվել է 217000 դրամ/: Տալվորիկի հիմնական  դպրոցի տնօրեն Մարինե 

Սաֆարյանը մասնակցել էր շուրջ մեկ տասնյակ վերապատրաստումների և սեմինարների: 

Ես մասնակցել էի <<Կրթության  զարգացում և կառավարում>> հիմնադրամի 

կազմակերպած <<Վերապատրաստողների վերապատրաստում>> հեռավար սեմինարին և 

ստացել մեծահասակների կրթության և զարգացման ոլորտում վերապատրաստողի 

հավաստագիր: Մասնակցել էի նաև <<Գլոբալ Բրիջ>> կրթահամալիրում անցկացված 

<<Մանկավարժական մտքի փառատոն>> ծրագրին` որպես խոսնակ` արժանանալով 

վկայականի: <<eduArmenia>>-ի ակտիվ հետևորդներից եմ և մասնակցել եմ 2022 թվի 

համահայկական գիտակրթական համաժողովի  բազմաթիվ հեռավար 

դասախոսություններին, սեմինարներին ու վեբինարներին ոչ միայն Հայաստանից, այլև 

Արցախից ու Սփյուռքից: Որպես համացանցային տիրույթում ինքնակրթության զարգացման 

լուրջ  հենարաններ որոնող ուսուցիչ` կարող եմ փաստել իրազեկման լայն ասպեկտի 

հնարավորության մասին: Անշուշտ, դա ունի դրական  առավելություններ, որոնց միջոցով 

մանկավարժը մնում է արդիական մասնագիտական ինֆորմացիոն հեղեղի հոսքում: Բոլոր 

վերապատրաստումները` որպես ուսուցչին մոտիվացնող և կարիերայի ձևավորող 

խթաններ, ի վերջո, հանգեցնում են մի հստակ գաղափարի` մարդը սովորելու և 

կատարելագործվելու գիտակցականի ծրագիր ունի, և այն անսահմանափակ է, առավել ևս 

ուսուցչի պարագայում, երբ դու մտնում ես աշակերտի ուսումնառության ու 

դաստիարակության դաշտ, որն, ըստ իս, ուղղակի առաքելություն է: Ուրախալի էր, որ 

կարծիքներիս համամիտ էին խմբի անդամները, ովքեր ակնարկում էին ժամանակակից 

նորանոր փոփոխությունների պահանջը` ակնկալելով պետական խելամիտ դիրքորոշում 

կրթական համակարգում: Փորձառու ուսուցիչները կարևորում էին մի գաղափար` 

մեդիագրագիտությունն այսպես, թե այնպես մեզ տանելու է փորձարկումների, 

նորարարությունների, և խիստ անհանգստացնող է ուսուցչին մենակ թողնելը օրեցօր 

խտացող ծանրաբեռի տակ: Արդեն ազդակներն ակներև են: 

                                             Տվյալների  մշակում  և  վերլուծություն 

Հետազոտության ընթացքի ամենահետաքրքիր աշխատանքներից մեկը մշակած անանուն 

հարցաթերթիկների մեթոդով տվյալների հավաքագրումն ու դրանց վերլուծումն էր, որը 

ներկայացվում է ստորև:  

                                                          Հարցաթերթիկ 

1.   Կրթության ոլորտում փոփոխություններն անհրաժեշտ են: 

.Կողմ                                                                                                                           69 

.Դեմ                                                                                                                              1 

2.        Հերթական վերապատրաստման այս ձևաչափն ինձ գոհացնում է: 

.Կողմ                                                                                                                             39 

.Դեմ                                                                                                                                 31 

3.  Կամավոր ատեստավորման մեխանիզմը կհանգեցնի որակյալ կրթության և ուսուցչի     

արժևորման: 

.Կողմ                                                                                                                              11 

 .Դեմ                                                                                                                                59 

4.   Հաջորդ անգամ արդյոք կընտրեք դարձյալ այս կազմակերպության առաջարկած 

վերապատրաստումները: 

.Կողմ                                                                                                                               41 

 .Դեմ                                                                                                                                 29 

5.     Ներկայացրեք Ձեր առաջարկությունները կրթակարգի վերաբերյալ /եթե ունեք/: 

 

70  հարցաթերթիկներ բաժանվել են <<Հայոց լեզու 1>> /30 հատ/, <<Հայոց լեզու 2>> /30 

հատ/ և <<Դասվարներ>>/10 հատ/ խմբերին: Արձանագրվել են հիմնականում հետևյալ 

առաջարկները` 

1 . Առաջարկում եմ հերթական ատեստավորման ձևաչափը փոքր-ինչ փոփոխել, ներդնել 

<<ստեղծագործ  ուսուցիչ>> մոդելը, այլընտրանքային կրթության մեթոդների փորձի 

փոխանակումը: 

2. Որակյալ կրթության և ուսուցչի ճշմարտացի գնահատման գործընթացը պետք է սկսել 

բուհից: 

3. Կամավոր ատեստավորման մեխանիզմից կախված չեն որակյալ կրթության 

ապահովումն ու ուսուցչի ճշմարտացի գնահատումը: Սա ընդամենը ուսուցչի 

աշխատավարձը չբարձրացնելու ճկուն գործիքակազմ է: 

4. Կցանկանայի, որ վերանայեին կամավոր ատեստավորման ձևաչափը, և ստեղծվեին 

ամենաանհրաժեշտ պայմանները հերթական  վերապատրաստման համար: 

5. Առաջարկում եմ փոխել ուսուցչի հանդեպ ստեղծած հանիրավի վերաբերմունքը. 

ուսուցչին կորցնելը արդեն դժվար չէ, գտնելն է անհնար:Մի քիչ Սերոբ Խաչատրյան 

եղեք… 

   Հետազոտության տվյալների մշակման և վերլուծության արդյունքում շեշտադրվում 

է ուսուցչի պատրաստվածության, զարգացման ռազմավարությունը ժամանակի 

աշխարհաքաղաքական մարտահրավերներին համեմատ: 

Մանկավարժության հաստատուն բանաձև 

 

 

 

 

 

 

 

 

 

 

 

 

 

 

 

                                                  

                                                              

Ժամանակ Տարածություն 

Ուսուցիչ 

 

 

Փոփոխություն 

 

 

Զարգացում 

Ամփոփում 

Հետազոտությունը` որպես տվյալ դեպքում թեմայի ամբողջական ընդգրկում, բավականին 

հետաքրքիր ամփոփիչ ենթակետեր ընդգծեց, որոնք, ըստ իս, առանձնացվում են երկու բաժիններով` 

1. Համակարգային, 

2. Բուն հերթական վերապատրաստումներին առնչվող: 

Համակարգային վերլուծությունները արձանագրեցին էական մի եզրահանգում` 

հարցի կառուցվածքային ու բովանդակային առումով, նախևառաջ, ուսուցիչն է զգում 

կրթակարգի նորացման, արդիական պահանջներին համապատասխանեցման 

անհրաժեշտություն: Նա է գործընթացի իրականացնողն ու գործնականում փաստացի 

պատասխանատու մասնակիցը, նրա դիրքորոշումն է թելադրում  ոլորտի մոտակա 

կամ հեռահար տեսլականը: Արդարացի չէ նկատվող մոտեցումը, որ այսօրվա 

կրթական խնդիրները կապված են ուսուցչի մասնագիտական որակների հետ: Խնդիրն 

ավելի գլոբալ է և հատկապես փոխկապակցված է պետության սոցիալ-տնտեսական 

ցածր մակարդակից, համակարգում կառավարման ոչ համապատասխան 

գործելաոճից: Մյուս տեսանկյունից նկատելի է միտում` եվրոպական կրթության  

առաջարկած մոդելը տեղայնացնելու նպատակով նսեմացնել հայկական 

մանկավարժական իրողությունն իր ուրույն դրսևորումներով` ենթադրելով, որ ամբողջ 

խնդիրը հենց ուսուցչի` զարգացվածության բարձր որակներ ունենալ-չունենալու մեջ 

է: <<Կարողունակությունների բնութագրիչներ`ժողովրդավարական մշակույթի 

համար>> եռահատոր աշխատությունում /Եվրոպայի Խորհուրդ, 2020թ./ մանրամասն 

ներկայացվում է, որ կրթությունը միջնաժամկետից երկարաժամկետ ներդրում է բռնի 

ծայրահեղականության և արմատականացման կանխարգելման գործում: Այս լույսի 

ներքո Եվրոպայի Խորհրդի կրթության նախարարների 2016 թվի մշտական 

համաժողովը Բրյուսելում կայացած իր 25-րդ նստաշրջանում միաձայն հավանության 

արժանացրեց կարողունակությունների մոդելը: Եվրոպայի Խորհրդի գլխավոր 

քարտուղար Թորբյորն Ջագլանդը գրում է. << Այս կողմնորոշիչ Շրջանակը Եվրոպայի 

Խորհրդի անդամ պետություններում և այլ երկրներում ծավալուն քննարկումների և 

փորձարկման արդյունք է: Այն կառուցված է մեր ժողովրդավարական 

հասարակություններին բնորոշ սկզբունքների վրա: Այս իմաստով Շրջանակը 

կրթական համակարգերին առաջարկում է գործողության ընդհանուր ուղղվածություն` 

միաժամանակ չանտեսելով մանկավարժական մոտեցումների բազմազանությունը: 

Շրջանակի նպատակն է աջակցել անդամ պետություններին` կրթության միջոցով 

ձևավորելու բաց, հանդուրժող և բազմազան հասարակություններ: Հուսով եմ, որ 

նրանք կընդունեն այս գործիքը և կօգտվեն դրանից>>: Այս փաստաթղթի մշակմանն 

ակտիվ մասնակցել և ֆինանսական օժանդակություն են տրամադրել Անդորրայի, 

Կիպրոսի, Չեխիայի , Բելգիայի, Վրաստանի, Հունաստանի և Նորվեգիայի կրթության 

նախարարությունները: 

 Թերևս չկա այս հատորները նշված եղանակով կիրառելու որևէ պարտավորություն. 

դրանք նախատեսված են որպես մեկ ամբողջություն, և խորհուրդ է տրվում, որ 

մանկավարժները ծանոթանան ողջ Շրջանակին` նախքան իրենց որոշակի 

կարիքներին ու իրավիճակին համապատասխան սեփական մոտեցում որդեգրելը: 

Աշխատությունում կարևորվում է Սնեժանա Սամարժիչ-Մարկովիչի /Եվրոպայի 

Խորհուրդ ժողովրդավարության գլխավոր տնօրեն/ ուղերձը. <<Ես շատ հպարտ եմ 

ներկայացնել ժողովրդավարական մշակույթի համար կարողունակությունների սույն 

կողմնորոշիչ Շրջանակը մեր անդամ պետություններին: Սա նվիրված աշխատանքի 

արդյունք է և քննարկումների ու բաց մտածելակերպի օրինակ: Հուսով եմ, որ ձեզանից 

շատերը Շրջանակը կկիրառեն այն ոգով, որով այն ներկայացված է. այն է նպաստել 

մեր ապագա հասարակությանն այնպիսին դարձնելու ջանքերին, որտեղ ուրախ 

կլինենք, որ ապրեն մեր երեխաները>>: Հասկանալի է` Հայաստանը որդեգրել է այս 

<<Շրջանակ>>-ը հայեցի կարողունակությունների օրինակելի հենքի վրա հիմնված 

նպատակային վերջնարդյունքների հավակնոտ իր ակնկալիքներով: Ուղղակի 

ավելացնում է աշխարհում գոյություն չունեցող կամավոր /առայժմ/ ատեստավորման 

առանցքային գործընթաց` նախապես չներկայացնելով ձևաչափը  ուսուցիչների 

հանրային քննարկմանը: Այստեղ զուգադրվում է հետազոտության ամփոփիչ մասի 

երկրորդ բաժնի` բուն հերթական վերապատրաստումներին առնչվող ենթակետի 

բովանդակությունը: 30 հոգանոց վերապատրաստվող մեր խմբում ծավալված բուռն 

քննարկումների և արտահայտած կարծիքների հիման վրա որոշվեց դիմել վերադաս 

կառույցներին առաջարկով` հրատարակել քննական հարցաշարերի ժողովածուներ, 

որոնք կհանդիսանան գործող ուսուցչի մասնագիտական գիտելիքների ստուգիչ, 

վերհիշեցնող-ուսուցանող շտեմարաններ: Ներկայացվող գիտելիքի ստուգման 

քննակարգը ունի չհղկած կողմեր`այն չի կարող արտահայտել մասնագիտության 

տիրապետման և աշխատանքի արդյունավետության չափելիություն: Հիմնավորում` 

ուսուցիչը կզգա պետության շոշափելի հոգածությունն իր մասնագիտության շուրջ, 

ֆինանսական հաշվեկշռում մասսայական  բարեփոխում իրականացնելու 

պատրաստականություն: 

Հաջորդ եզրակացությունը , որը դարձյալ խմբի հանգամանալից քննարկման 

արդյունքն է, վերաբերում է վերապատրաստման գործընթացի բովանդակությանն ու 

ձևին: Ժամանակակից զարգացվածության պահանջներին համապատասխան ` 

իրավագիտակից ուսուցիչն ինքը պետք է սահմանի կրթություն և զարգացում 

ապահովող վերապատրաստման ձևաչափն ամբողջովին: Վերապատրաստող 

կառույցը պետք է մտնի դպրոց աշխատանքային ժամանակահատվածում և 

իրականացնի այնպիսի մոդուլներ, որոնք կվերաբերեն հենց ուսումնառության 

մասնակից սովորողին, ուսուցչին, ծնողին: Աշխատանքը բովանդակային առումով 

պետք է աղերսվի  դասապրոցեսին, ուսուցչի աշխատանքային արդյունավետությունը 

խթանող  խնդիրներին: Ցանկալի կլինեին դասընթացավարների կողմից 

դասալսումները, որոնք կհանդիսանային որպես ռեալ աջակցող, ուսումնառությունը  

ոգեշնչող ու մոտիվացնող , առկա թերությունները շտկող չափանիշներով պետական    

դիտարկումներ: Տեսական մոդուլներում  ճիշտ կլիներ գործող ուսուցչին  իրազեկել 

տարածաշրջանային և աշխարհի առաջադեմ պետությունների կրթական համակարգերի 

հնարավոր ուսումնասիրությունները` ուղիղ համեմատելով հայկական հանրակրթության 

հետ: Որպես ամփոփիչ դիտարկում` վերապատրաստվողի տեսանկյունից  ես առաջարկում 

եմ ստեղծել վերապատրաստող-վող կրթական միջավայր, որը բաց հարթակում կներկայացնի 

մասնակիցների բոլոր աշխատանքները, կապահովի հասանելիություն  բոլոր տարիների 

գործունեությունը տեսնելու և ընդհանրապես կհրապարակի իր մասնակիցների 

աշխատանքները/ ոչ միայն վերապատրաստման/`որպես  կրթական արտադրանք ստեղծելու 

հնարավորություն: Չէ որ այսօրվա զարգացած աշխարհում , երբ բոլորից պահանջվում է 

տնտեսական կարողունակության հիմնավորում գիտակցության մեջ, կրթությունը նույնպես 

դառնում է արտադրանք` մտքի պրոդուկտ, որը արժի գումար : Անհրաժեշտ է հաշվի առնել 

ուսուցչի ցանկացած կրթական  վերապատրաստման ծրագրի ընդգրկվածության 

շահավետությունը`ի նպաստ որևէ աշխատանք կատարող և ժամանակ ծախսող ուսուցչի: 

 

 

                                     Օգտագործված գրականություն 

 

1.<<Կարողունակությունների կողմնորոշիչ շրջանակ` ժողովրդավարության մշակույթի 

համար>>, հատոր 1: 

2.<<Կարողունակությունների բնութագրիչներ` ժողովրդավարության մշակույթի համար>>, 

հատոր 2: 

3.<<Կարողունակությունների ուղենիշներ` ժողովրդավարության մշակույթի համար>>, 

հատոր 3: 

Եվրոպայի Խորհուրդ,<< Հայաստան>> հրատարակչություն, 2020թ., Եռահատոր շարք, 

թարգմանիչներ` Ֆենյա Եփրեմյան, Մոնիկա Հակոբյան: 

4. <<Մանկավարժական ընտիր երկեր>>, Ա.Դիստերվեգ ,<<Հայպետուսմանկհրատ>>, 

1963թ., Երևան, թարգմանիչներ` Ե. Զաքարյան, Վ. Օհանյան: 

5. <<Ակնարկներ հայ դպրոցի և մանկավարժական մտքի պատմության>>, Ց. 

Սիմոնյան, Երևան, <<Եպհ հրատարակչություն>>, 1971թ.: 

6. <<Մանկավարժի պրակտիկ աշխատանքի տեղեկատու>>, Ն. Մարկոսյան, 2022թ.: 

7. eduArmenia -  հայկական հեռավար փորձագիտական դպրոց-հարթակ, 

զումախմություն: 

                                   Բովանդակություն 

 

 

 

1. Նախաբան----------------------------------------------------------------------1 

2. Գրականության ակնարկ------------------------------------------------------3 

3. Գործնական համատեքստ-----------------------------------------------------5 

4. Հետասոտության ընթացք------------------------------------------------------10 

5. Տվյալների մշակում և վերլուծություն-----------------------------------------12 

6. Ամփոփում------------------------------------------------------------------------14 

7. Օգտագործված գրականություն------------------------------------------------16 

8. Բովանդակություն----------------------------------------------------------------17 

